
II





De votte tûtta timida,

fra mezzo a’na tendinn-a,

spontava da-a finestra

’na testa biricchirm-a.

Ma spesso a l’èa ’na scarega

de tôsci e imprecazioin,

che proprio in to ciù bello,

ciêuveivan da-i barcoin.
E drin, drin, drim....
Lasciae dormî i vexin!
E drin, drin, drà....
No staene ciû a noiâ!







III





L’amô ciû troeva ostacoli

cun ciû sé fà testardo:

e doppo quarche seja

se ritornava a-o lardo.

E zû de nêuvo a spremise

pe veddela guaeiciâ,

a rischio d’ûn battaeximo

d’aegua do.... rûxentâ.
E drin, drin, drin....
M’hei rotto zà i cordin!
E drin, drin, drà....
Andaeve a fâ, massâ!







IV





Pûre fra mezo a-e scarighe

de tôsci e de giastemme,

l’amô « forte e tetragono »

doi chêu ligâva insemme.

E allöa in Municipio,

con a «fanciulla amata»

